
sarasvatI or mahAsarasvatIsahasranAmastotram

સરસ્વતી અથવા મહાસરસ્વતીસહસ્રનામસ્તોત્રમ્

દેવ્યુવાચ ।
ભગવન્ દેવદેવેશ શરણાગતવત્સલ ।
વાગેશ્યા નામસાહસ્રાં કથયસ્વાનુકમ્પયા ॥ ૧॥
ભૈરવ ઉવાચ ।
શ‍ૃણુ દેવિ પ્રવક્ષ્યામિ નામસાહસ્રામુત્તમમ્ ।
પ્રકાશ્યં દુર્લભં લોકે દુઃખદારિદ્ર્યનાશનમ્ ॥ ૨॥
મહાપાતકકોટીનાં પરમૈશ્વર્યદાયકમ્ ।
સર્વાગમરહસ્યાઢ્યં દેવાનામપિ દુર્લભમ્ ॥ ૩॥
સમસ્તશોકશમનં મૂલવિદ્યામયં પરમ્ ।
સર્વમન્ત્રમયં દિવ્યં ભોગમોક્ષફલપ્રદમ્ ॥ ૪॥
દેવીસરસ્વતીનામસહસ્રં પાપનાશનમ્ ।
અસ્ય શ્રીસરસ્વતીસહસ્રનામસ્તોત્રસ્ય શ્રીકણ્વઋષિઃ વિરાટ્ છન્દઃ
શ્રીસરસ્વતી દેવતા ૐ બીજં હ્રીં   શક્તિઃ ઐં કીલકં
શ્રીભોગાપવર્ગસિદ્ધ્યર્થે જપે પાઠે વિનિયોગઃ ।
ૐ હ્રીં   ઐં હ્રીં   મહાવાણી વિદ્યા વિદ્યેશ્વરી તથા ॥ ૫॥
સરસ્વતી ચ વાગીશા દેવી શ્રીભગમાલિની ।
મહાવિદ્યા મહામાતા મહાદેવો મહેશ્વરી ॥ ૬॥
વેણા વેણમુખી ભવ્યા કુલાકુલવિચારિણી ।
અમૂર્તામૂર્તરૂપા ચ વિદ્યા ચૈકાદશાક્ષરી ॥ ૭॥
સ્વરૂપા નિર્ગુણા સત્ત્વા મદિરારુણલોચના ।
સાધ્વો શૂલવતી શાલા સુધાકલશધારિણી ॥ ૮॥
ખડ્ગિની પદ્મિની પદ્મા પદ્મકિઞ્જલ્કરઞ્જિતા ।

ધરાધરેન્દ્રજનિતા દક્ષિણા દક્ષજા દયા ॥ ૯॥
દયાવતી મહામેધા મોદિની બોધિની ગદા ।
ગદાધરાર્ચિતા   ગોપા ગઙ્ગા  ગોદાવરી ગયા ॥ ૧૦॥
મહાપ્રભાવસહિતા મહામેધા મહાધૃતિઃ ।
મહામોહા મહાતુષ્ટિઃ મહાપુષ્ટિર્મહાયશાઃ ॥ ૧૧॥
વરપ્રદા વીરગમ્યા વીરમાતા વસુન્ધરા ।
વયોધાના વયસ્યા ચ વીરભૂર્વીરનન્દિની ॥ ૧૨॥
બાલા સરસ્વતી લક્ષ્મીઃ દુર્ગા દુર્ગતિહારિણી ।
ખેટકાયુધહસ્તા ચ ખરેશી ખરસન્નિભા ॥ ૧૩॥
શરીરશીર્ષમધ્યસ્થા વૈખરી ચ ખરેશ્વરી ।
વેદ્યા વેદપ્રિયા વૈદ્યા ચામુણ્ડા મુણ્ડધારિણી ॥ ૧૪॥
મુણ્ડમાલાર્ચિતા   મુદ્રા ક્ષોભનાકર્ષણક્ષમા ।
બ્રાહ્મી નારાયણી દેવી કૌમારી ચાપરાજિતા ॥ ૧૫॥
રુદ્રાણી ચ શચીન્દ્રાણી વારાહી વીરસુન્દરી ।
નારસિંહી   ભૈરવેશી ભૈરવાકારભીષણા ॥ ૧૬॥
નાનાલઙ્કારશોભાઢ્યા નાગયજ્ઞોપવીતિની ।
વાણો વેણામુખી વીરા વીરેશો વીરમર્દિની   ॥ ૧૭॥
વીરારણ્યકભાવ્યા ચ વૈરહા શત્રુઘાતિની ।
વેદા વેદમયી વિદ્યા વિધાતૃવરદા વિભા ॥ ૧૮॥
બટુકી બટુકેશી ચ વસુધા વસુધારિણી ।
વટુપ્રિયા વામનેત્રા લાસ્યહાસ્યૈકવલ્લભા ॥ ૧૯॥
અરૂપા નિર્ગુણા સત્યા ભવાની ભવમોચિની ।
સંસારતારિણી તારા ત્રિપુરા ત્રિપુરેશ્વરી ॥ ૨૦॥
ત્રિકૂટા ત્રિપુરેશાની ત્ર્યમ્બકેશી ત્રિલોકધૃક્ ।
ત્રિવર્ગેશી ત્રયી ત્ર્યક્ષી ત્રિવર્ગફલદાયિની ॥ ૨૧॥
અતીવસુન્દરી રમ્યા રેવા રાવપ્રિયા રવા ।
દેવેશી દેવમાતા ચ દેવી દેવવરપ્રદા ॥ ૨૨॥

ધવપ્રિયા ધવહરા દુષ્પૂરા દુઃખહા ધવા ।
ધર્મા ધર્મપ્રિયા ધીરા ધનદા ધનહારિણી ॥ ૨૩॥
શ્રીઃ કાન્તિઃ કમલા લક્ષ્મીઃ પદ્મા પદ્મપ્રિયા હરા ।
કમલા કમલેશાની કામદા કામપાલિની ॥ ૨૪॥
કુલકા કાલકૂટા ન કાલી કપાલિની શિવા ।
ખડ્ગા ખડ્ગધરા ખેટા ખેટેશી ખલનાશિની ॥ ૨૫॥
ખટ્વાઙ્ગધારિણી  ખ્યાતા ખેલા ખેલપ્રિયા સદા ।
શામ્ભવી શાઙ્કરી શામ્બી શિવા શુભપ્રિયઙ્કરી ॥ ૨૬॥
શિવરૂપા શિવા ભૂતાશિવહા શિવભૂષણા ।
શિવદાશિવહર્ત્રી ચ શાન્તા શ્રદ્ધા પ્રબોધિની ॥ ૨૭॥
શુભદા શુદ્ધરૂપા ચ સાધકાનાં વરપ્રદા ।
જીવરૂપા જીવનાદા જૈનમાર્ગપ્રબોધિની ॥ ૨૮॥
જેતા જયત્રી જયદા જગદભયકારિણી ।
સાઙ્ખ્યરૂપા સાઙ્ખ્યમુખા સાઙ્ખ્યેશી સાઙ્ખ્યનાશિની ॥ ૨૯॥
સાઙ્ખ્યદા બુદ્ધિદા નિત્યા યોગમાર્ગપ્રદર્શિની   ।
યોગપ્રિયા યોગગમ્યા યોગેશી યોગધારિણી ॥ ૩૦॥
યોગયુજા યોગયજ્ઞા યોગજ્ઞા રોગનાશિની ।
રોગપ્રિયા રોગહર્ત્રી રોગઘ્ની રોગહા શિવા ॥ ૩૧॥
રોગરાજ્ઞી રોગકરા રોગ્યારોગપ્રદા સદા ।
ગઙ્ગા  ગોદાવરી તાપી તમસા વજ્રદાયિની ॥ ૩૨॥
ગયા સરસ્વતી દેવો ગયારૂપા ગયાશ્રયા ।
ગોદા ગોવર્દ્ધનેશાની ગરલાશનવલ્લભા ॥ ૩૩॥
ગાં જ્ઞાતબીજનિલયા ગારુડી ગરુડાત્મિકા ।
ગતિરૂપા ગતિશિવા ગતિકા રાજભાસિની ॥ ૩૪॥
ગમની ગમકારી ચ ગમકાભાગમપ્રદા ।
યમુના યામિની યામી યમરૂપા યમપ્રદા ॥ ૩૫॥
યમેશ્વરી યમી ધાત્રી યમા યમવિધારિણી ।
યમકા યાગવિદ્યા ચ યશઃપાપ(?)યશઃપ્રદા ॥ ૩૬॥

યશોદા પતિસેવ્યા ચ યશા યશઃપ્રદા શિવા ।
વિતસ્તા વૈતિશીરૂપા વિદ્યા વિદ્યાવરપ્રદા ॥ ૩૭॥
વૈદ્યા વિસ્તારરૂપા ચ વિત્તરૂપા વિત્તેશ્વરી ।
સરી સરસ્વતીરૂપા સારસી ચ શશિપ્રભા ॥ ૩૮॥
શારદા શારહન્ત્રી ચ ચારચરણ્યભૂષણા ।
ગોદાવરી ગદાહસ્તા ગોપાલા ગોપવર્દ્ધિની   ॥ ૩૯॥
ગોશ‍ૃઙ્ગા  ગારુડરૂપા પ્રિયાપ્રિયકરા સદા ।
પ્રીતિદા પ્રીતિહન્ત્રી ચ પ્રેતસ્થા પ્રેતનાશિની ॥ ૪૦॥
પ્રીતિભુક્તા સ્પૃહા ચૈવ પ્રીતાનાં ક્ષયકારિણી ।
પ્રીતેશી પ્રમદા સિદ્ધા પ્રકૃષ્ટા પ્રકૃતોત્તમા ॥ ૪૧॥
પ્રવૃત્તિર્વૃત્તરૂપા ચ વૃત્તદા વૃત્તિનાશિની ।
વર્ત્તુલા વર્ત્તુલેશાતી વૃત્તતા વર્તુલપ્રદા ॥ ૪૨॥
અકારરૂપા અમલા નિર્મલા નિર્મલેશ્વરી ।
અઃસ્વરૂપા અકારેશી પાપહા પાશહારિણી ॥ ૪૩॥
પરેશી પરહારીચ પરાપરવિહારિણી ।
પરદા પરમેશાની પરમા પરમેશ્વરી ॥ ૪૪॥
ચિત્તદા ચિત્તહારી ચ ચિત્તા ચિત્તપ્રદા પરા ।
ફલદા સ્ફીતવક્ત્રા ચ ફકારા ભીમનાદિની ॥ ૪૫॥
ફવર્ણરૂપા વિમલા ફાલ્ગુણી વિજયપ્રદા ।
ફેસખસ્તુરતા પાત્રી પુત્રદા પુત્રિકા પ્રભા ॥ ૪૬॥
પ્રભાકરી પ્રભેશાની પ્રભુરૂપા પ્રભુઃ શિવા ।
ચાન્દ્રી ચન્દ્રકરા ચિન્તા જ્યોત્સ્નાજાલવિનાશિની ॥ ૪૭॥
તોરીચણ્યકવર્ણા ચ કૃશાઙ્ગી  કુલકૂજિતા  ।
સર્વાનન્દસ્વરૂપા ચ સર્વસઙ્કષ્ટતારિણી ॥ ૪૮॥
નિત્યા નિત્યમયા નન્દા ભદ્રા નીલસરસ્વતી ।
ગાયત્રી સુચરિત્રા ચ કૌલવ્રતપરાયણા ॥ ૪૯॥
હિરણ્યગર્ભા ભૂગર્ભા વિશ્વગર્ભા યશસ્વિની ।

હેમચન્દનરમ્યાઙ્ગી  દિવ્યૈશ્વર્યવિભૂષિતા ॥ ૫૦॥
જગન્માતા જગદ્ધાત્રી જગતામુપકારિણી ।
ઐન્દ્રી સૌમ્યા તથાપાપ્મા બ્રહ્માણી વાયવી તથા ॥ ૫૧॥
આગ્નેયી નૈરૃતી ચૈવ ઈશાની ચન્દ્રિકાધિકા ।
સુમેરુતનયા વન્દ્યા સર્વેષામુપકારિણી ॥ ૫૨॥
લક્ષજિહ્વા સરોજાક્ષી મુણ્ડસ્રજવિભૂષણા ।
સર્વાનન્દમયી સર્વા સર્વાનન્દસ્વરૂપિણી ॥ ૫૩॥
ધૃતિર્મેધા તથા લક્ષ્મીઃ શ્રદ્ધા પન્નગશાયિની ।
રુક્મિણી જાનકી દુર્ગા શૂન્યા શૂન્યવતી રતિઃ ॥ ૫૪॥
કામાખ્યા મોક્ષદાનન્દા નારસિંહી   જયપ્રદા ।
મહાદેવરતા ચણ્ડી ચણ્ડમુણ્ડવિનાશિની ॥ ૫૫॥
દીર્ઘકેશી સુકેશી ચ પિઙ્ગકેશા  મહાકચા ।
ભવાની ભવપત્ની ચ ભવભીતિહરા શચી ॥ ૫૬॥
પૌરન્દરી તથા વિષ્ણુમાયા માહેશ્વરી તથા ।
સર્વેષાં જનની નિત્યા સર્વાઙ્ગી  વૈરિમર્દિની   ॥ ૫૭॥
કાષ્ઠા નિષ્ઠા પ્રતિષ્ઠા ચજ્યેષ્ઠા શ્રેષ્ઠા જયાવહા ।
સર્વસિદ્ધિપ્રદા દેવી સર્વાણી સિદ્ધસેવિતા ॥ ૫૮॥
યોગેશ્વરી યોગગમ્યા યોગા યોગેશ્વરપ્રિયા ।
બ્રહ્મેશરુદ્રનમિતા સુરેશ્વરી વરપ્રદા ॥ ૫૯॥
ત્રિવૃત્તસ્થા ત્રિલોકસ્થા ત્રિવિક્રમપદોદ્ભવા ।
ખતારા તારિણી તારા દુર્ગા સન્તારિણી પરા ॥ ૬૦॥
સુતારિણી તારગતિર્ભૃતિસ્તારેશ્વરપ્રભા ।
ગુહ્યવિદ્યા મહાવિદ્યા યજ્ઞવિદ્યા સુશોભના ॥ ૬૧॥
અધ્યાત્મવિદ્યા વૈ પૂજ્યા વપ્રસ્થા પરમેશ્વરી ।
આન્વીક્ષિકી ત્રયી વાર્ત્તા દણ્ડનીતિશ્ચ યામિની ॥ ૬૨॥
ગૌરી વાગીશ્વરી ગોશ્રીર્ગાયત્રી કમલોદ્ભવા ।
વિશ્વમ્ભરા વિશ્વરૂપા વિશ્વમાતા વસુન્ધરા ॥ ૬૩॥

સિદ્ધિઃ સ્વાહા સ્વધા સ્વસ્તિ સુધા સર્વાર્થસાધિની ।
ઇચ્છા સૃષ્ટિઃ ધૃતિર્ભૂતિઃ કીર્તિઃ   શ્રદ્ધા દયા મતિઃ ॥ ૬૪॥
શ્રુતિર્મેધા ધૃતિશ્ચૈવ વિશ્વા વિબુધવન્દિતા ।
અનસૂયા ગતિર્ધાત્રી કાશશ્વાસહરા તથા ॥ ૬૫॥
પ્રતિજ્ઞા સત્કવિર્ભૂતિર્દ્યૌઃ પ્રભા વિશ્વભાવિની ।
સ્મૃતિર્વાગ્વિશ્વજનની પશ્યન્તી મધ્યમા સમા ॥ ૬૬॥
સન્ધ્યા મેધા પ્રભા ભીમા સર્વાકારાભયપ્રદા ।
કાઞ્ચી કાયા મહામાયા મોહિની માધવપ્રિયા ॥ ૬૭॥
સૌમ્યા ભોગા મહાભોગા ભોગિની ભોગદાયિકા ।
પ્રતીચી કનકપ્રખ્યા સુવર્ણકમલાસના ॥ ૬૮॥
હિરણ્યવર્ણા સુશ્રોણિર્હરિણી રમણી રમા ।
ચન્દ્રા હિરણ્મયી જ્યોત્સ્ના રમા શોભા શુભાવહા ॥ ૬૯॥
ત્રૈલોક્યસુન્દરી રામા રમા વિભવવાહિની ।
પદ્મસ્થા પદ્મનિલયા પદ્મમાલાવિભૂષિતા ॥ ૭૦॥
પદ્મયુગ્મધરા કાન્તા દિવ્યાભરણભૂષિતા ।
મહાનારાયણી દેવી વૈષ્ણવી વીરવન્દિતા ॥ ૭૧॥
કાલસઙ્કર્ષિણી   ઘોરા તત્ત્વસઙ્કર્ષિણી   હરા ।
જગત્સમ્પૂરણી વિશ્વા મહાભૈરવભૂષણા ॥ ૭૨॥
વારુણી વરદા વાચ્યા ઘણ્ટાકર્ણપ્રપૂજિતા ।
નૃસિંહી   ભૈરવી બ્રાહ્મી ભાસ્કરી વ્યોમચારિણી ॥ ૭૩॥
ઐન્દ્રી કામધનુઃસૃષ્ટિઃ કામયોનિર્મહાપ્રભા ।
વૃક્ષવેશા મહાશક્તિઃ બીજશક્ત્યાત્મદર્શના ॥ ૭૪॥
ગરુડારૂઢહૃદયા ચાન્દ્રી ચ મધુરાનના ।
મહોગ્રરૂપા વારાહી નારસિંહી   હતાપરા ॥ ૭૫॥
યુગાન્તહુતભુગ્જ્વાલા કરાલા પિઙ્ગલા  કરા ।
ત્રૈલોક્યભૂષણા ભીમા શ્યામા ત્રૈલોક્યમોહિની ॥ ૭૬॥
મહોત્કટા મહારામા મહાચણ્ડા મહાશના ।
શઙ્ગિની  લેખિની સ્વસ્થા ખિઙ્ખિની (?) ખેચરીશ્વરી ॥ ૭૭॥

ભદ્રકાલી ચિત્રરૂપા કૌમારી ભગમાલિની ।
કલ્યાણી કામધુક્ જ્વાલામુખી ચોત્પલમાલિકા ॥ ૭૮॥
બન્ધૂકા ધનદા સૂર્યહૃદયા નાગહસ્તિકા ।
અજિતા કર્ષિણી   રીતિર્ભુશુણ્ડી ગરુડાસના ॥ ૭૯॥
વૈશ્વાનરી મહામારી મહાકાલવિભૂષિતા ।
મહામયૂરી વિભવા સર્વાનન્દા રતિપ્રદા ॥ ૮૦॥
તદ્ગતિઃ પદ્મમાલા ચ વધૂર્વેગવિભાવિની ।
ભાવિની સત્ક્રિયા દેવસેના હિરણ્યરઞ્જિની ॥ ૮૧॥
સહસ્રદા યજ્ઞમાતા હસ્તિનાદપ્રબોધિની ।
વિરૂપાક્ષી વિશાલાક્ષી ભક્તાનાં જયરક્ષિણી ॥ ૮૨॥
બહુરૂપા સુરૂપા ચ વિરૂપા રૂપવર્જિતા   ।
ઘણ્ટાનિનાદબહુલા જીમીતઘનનિઃસ્વના ॥ ૮૩॥
આર્યા સૌર્યા સુમધ્યા ચ ધર્મકામાર્થમોક્ષદા ।
ભક્તાર્તિશમની   ભવ્યા ભવબન્ધવિમોચિની ॥ ૮૪॥
દીક્ષા વીક્ષા પરોક્ષા ચ સમીક્ષા વીરવત્સલા ।
અતિસિદ્ધા સુસિદ્ધા ચ વેદવિદ્યા ધનાર્ચિતા   ॥ ૮૫॥
સ્વદીપ્તલિલિહાના ચ કરાલી વિશ્વપૂરકી ।
ચિદાકાશરુચા રાજ્ઞી તોષિની વિન્દુમાલિની ॥ ૮૬॥
ક્ષીરધારા સજલદા સ્વપ્રભા ચ સ્વરાર્ચિતા   ।
હવ્યગર્ભા ચાજ્યગર્ભા જુહ્વતી  યજ્ઞસમ્ભવા ॥ ૮૭॥
સર્વકામપ્રભા ભદ્રા સુભદ્રા સર્વમઙ્ગલા  ।
શ્વેતા સશુક્લવસના શુક્લમાલ્યાનુલેપના ॥ ૮૮॥
હંસાહિતકરી હંસી હૃજ્જા હૃત્કમલાલયા ।
સિતાતપત્રા સુશ્રોણિઃ પદ્મપત્રાયતેક્ષણા ॥ ૮૯॥
સાવિત્રી સત્યસઙ્કલ્પા કામદા કામદાયિની ।
દર્શનીયા દશા દક્ષા સ્પૃશ્યા સેવા વરાઙ્ગના  ॥ ૯૦॥
ભોગપ્રિયા ભોગવતી ભોગીન્દ્રશયનાસના ।

અદ્રિપુષ્કરિણી પુણ્યા પોષિણી પાપસૂદિની ॥ ૯૧॥
શ્રીમતી ચ શુભાકારા પરમૈશ્વર્યભૂતિદા ।
અચિન્ત્યાનન્તવિભવા ભાવાભાવવિભાવિની ॥ ૯૨॥
સુશ્રોણિઃ સર્વદેહસ્થા સર્વભૂજનસંસ્કૃતા ।
વાલા વલાહકા દેવી ગૌતમી ગોકુલાલયા ॥ ૯૩॥
તોષણી પૂર્ણચન્દ્રાભા એકાનના શતાનના ।
શતક્રતુપ્રિયા શર્મદાયિની શર્મસુન્દરી ॥ ૯૪॥
શિવપ્રિયા શ્યેનહસ્તા સુકેશી શુક્રસુન્દરી ।
શુક્રપ્રિયા શુક્રરતિઃ શુક્રેષ્ટા શુક્રસુન્દરી ॥ ૯૫॥
શુક્રાનન્દા શુક્રરસા શુક્રિણી શુક્રસૂદની ।
શોકહા શોકમાલાઢ્યા શુક્લા શોકૈકસુન્દરી ॥ ૯૬॥
શુક્લાવાસા શુક્લમુખી શોભનાશ્વશુભા સ્મૃતા ।
ભગેશ્વરી ભગાવાસા ભોગિની ભોગવલ્લભા ॥ ૯૭॥
નવપીઠનિવાસસ્થા શિવદા શિવસુન્દરી ।
નવેન્દ્રિયૈકનિલયા ગૌરી ગીર્વાણસુન્દરી ॥ ૯૮॥
નવગાથા રમાકાશા ગાથા ગુગણસુન્દરી ।
નવરત્નવિભૂષાઢ્યા બ્રાહ્મી બ્રહ્માણ્ડસુન્દરી ॥ ૯૯॥
નવદીપૈકવસના પીતા પાવનસુન્દરી ।
નવપન્નગહારાઢ્યપ્રાન્તા પન્નગસુન્દરી ॥ ૧૦૦॥
નવમાતૃક્રમોલ્લાસા નવ્યા નક્ષત્રસુન્દરી ।
કલાપિની કાલગમ્યા ભયદા ભયનાશિની ॥ ૧૦૧॥
સૌદામની મેઘરવા દૈત્યદાનવમર્દિની   ।
જગન્માતા ભવકરી ભૂતધાત્રી સુદુર્લભા ॥ ૧૦૨॥
ધન્યા ધન્યેશ્વરી ભવ્યા રત્નધામાશુવર્દ્ધિની   ।
ગાન્ધર્વી રેવતી ગઙ્ગા  શકુની વિમલાનના ॥ ૧૦૩॥
દુર્ગશાન્તિકરી ચૈવ તાપસી મલયાલયા ।
આજ્યા ચ વસ્ત્રકૌમારી ખેશયા કુસુમાશ્રયા ॥ ૧૦૪॥

8 sanskritdocuments.org



સરસ્વતી અથવા મહાસરસ્વતીસહસ્રનામસ્તોત્રમ્

જગચ્છ્રીપા  સિંહરથા   દુર્જયા ખગવાહના ।
મનોભવા કામચરી સિદ્ધિદા સિદ્ધસેવિતા ॥ ૧૦૫॥
વ્યોમલક્ષ્મીર્મહાલક્ષ્મીસ્તેજોલક્ષ્મીઃ સ્વતેજસા ।
રસલક્ષ્મીર્જગદ્યોનિર્ગન્ધલક્ષ્મીર્વનાશ્રયા ॥ ૧૦૬॥
શ્રાવણે શ્રુતિદા નેત્રા રસનાપ્રાન્તચારિણી ।
વિરિઞ્ચિમાતા વિભવા વરદા ઋજુવાહના ॥ ૧૦૭॥
વીરા વીરેશ્વરી વન્દ્યા વિશોકા વસુવર્ધિની   ।
અનાહતા કુણ્ડલિની નલિની વનવાસિની ॥ ૧૦૮॥
રાજગન્ધર્વવનિતા સુરેન્દ્રનમિતા સતી ।
સિનીવાલી કુહૂ રાકા મહોત્પલનિવાસિની ॥ ૧૦૯॥
અરુન્ધતી વસુમતી ભાર્ગવી વિષ્ણુદેવતા ।
માયૂરી વજ્રવેતાલી વજ્રહસ્તા વરાનના ॥ ૧૧૦॥
અનઘા ધારિણી ધીરા ધમની મણિભૂષણા ।
રાજશ્રીરૂપસહિતા બ્રહ્મશ્રીર્બ્રહ્મવન્દિતા ॥ ૧૧૧॥
જયત્રી જયદા જેયા સ્વર્ગશ્રીઃ સ્વર્ગતિઃ સદા ।
વલાકા ત્વઙ્કરહિતા વિશાલા દીપની રતિઃ ॥ ૧૧૨॥
સમ્બોધિની હારિણી ચ પ્રભાવા ભવભૂતિદા ।
અમૃતસ્યન્દિની જીવજનની ઘટિકાશ્રિતા ॥ ૧૧૩॥
ધૂમ્રા કલાવતી પ્રાણા ભાસ્વરાંશુમતી શુભા ।
શુણ્ડાધ્વનિઃ સતી સૃષ્ટિર્વિકૃષ્ટીરેવતીતિ   ચ ॥ ૧૧૪॥
પ્રાયણી પ્રાયદા પ્રખ્યા વિશ્વા પાણ્ડવવાસિની ।
ઓં ઐં હ્રીં   શ્રીં  સરસ્વતી દેવી ચૈકાદશાક્ષરી ॥ ૧૧૫॥
ઇતિ વાણ્યાઃ પરં નામ્નાં સહસ્રં શિવભાષિતમ્ ।
સર્વમન્ત્રૈકનિલયં સુન્દરીમાનસપ્રિયમ્ ॥ ૧૧૬॥
નવતત્ત્વમયં દિવ્યં બ્રહ્માણ્ડાન્તસુધામયમ્ ।
ભોગાપવર્ગદં પુણ્યં સર્વતીર્થૈકસાધકમ્ ॥ ૧૧૭॥
વરદં સર્વદા શાન્તં ગ્રહાણાં શાન્તિકૃત્ પરમ્ ।
ભૂતપ્રેતપિશાચાનાં યક્ષરાક્ષસભીતિષુ ॥ ૧૧૮॥

પઠેદ્વા પાઠયેન્નામ્નાં સહસ્રં મન્ત્રગર્ભકમ્ ।
દૂરાદેવ પલાયન્તે ખગેશાદિવ પન્નગાઃ ॥ ૧૧૯॥
કુષ્ઠાદયો મહારોગાઃ શમમેષ્યન્તિ પાઠનાત્ ।
સાધકસ્ય સદા પુણ્યવર્દ્ધનં ધનવર્દ્ધનમ્ ॥ ૧૨૦॥
સર્વયજ્ઞૈકફલદં સર્વમન્ત્રૈકસાધનમ્ ।
ભૂર્જત્વચિ લિખેન્મન્ત્રી રવિવારે ચ સાધકઃ ॥ ૧૨૧॥
મારયેદ્રિપુસઙ્ઘાતાન્  સાધયેન્મન્ત્રસઞ્ચયમ્ ।
આકર્ષયેદપ્સરસઃ ઉચ્ચાટયતિ વૈરિણઃ ॥ ૧૨૨॥
પઠનાચ્છ્રવણાત્  સત્યં ધારણાત્સાધકોત્તમઃ ।
ઇહ લોકે સુખી ભૂત્વા પરત્ર ત્રિદિવં વ્રજેત્ ॥ ૧૨૩॥
પઠેન્નામ્નાં સહસ્રં તુ સાધકો મુચ્યતે ભયાત્ ।
કલ્પકોટિશતૈરમ્યૈઃ કલ્પકોટિશતૈરપિ ॥ ૧૨૪॥
પ્રભાવમેષાં નામ્નાં વૈ સહસ્રસ્ય ચ વર્ણિતુમ્   ।
ન શક્તોઽસ્મિ ન શક્તોઽસ્મિ પઞ્ચાસ્યે ન યુતઃ શિવે ॥ ૧૨૫॥
અલં વિસ્તારમાત્રેણ યઃ પઠેત્ સાધકોત્તમઃ ।
વિચરેદ્ભુવનેઽપ્યેકો યથાહં ભૈરવોત્તમઃ ॥ ૧૨૬॥
ઇતિ નામ્નાં સહસ્રં તુ સર્વમન્ત્રૈકરૂપકમ્ ।
વાગીશ્યાઃ સર્વસર્વસ્વે રહસ્યં સ્વર્ગવાસિનામ્ ॥ ૧૨૭॥
ગુહ્યં ગુપ્તં સદા ગોપ્યં ગોપ્તવ્યં પશુસઙ્કટે ।
અદીક્ષિતે શઠે ક્રૂરે નિઃસત્ત્વે શુચિવર્જિતે   ॥ ૧૨૮॥
દામ્ભિકે ચ ખલે મૂર્ખે પ્રમત્તે વિસ્મૃતેઽલસે ।
ગુરુશાસ્ત્રસદાચારદૂષકે કલહપ્રિયે ॥ ૧૨૯॥
અદીક્ષિતાય યો દદાત્ કુશીલાય દુરાત્મને ।
નિન્દકાયાન્યશિષ્યાય સ મન્ત્રી નિરયીભવેત્ ॥ ૧૩૦॥
દેયં શિષ્યાય શાન્તાય કુલીનાય કૃતાર્થિને   ।
સાધકાય સમર્થાય ગોપનીયં મુમુક્ષુભિઃ ॥ ૧૩૧॥
ઇતિ શ્રીરુદ્રયામલે તન્ત્રે ઉમાહરસંવાદે દશવિદ્યારહસ્યે

સરસ્વતીસહસ્રનામસ્તોત્રં સમાપ્તમ્ ।

